
ᑐᓴᕐᑕᐅᓴᐅᑎᒋᒋᐊᓕᒃ 
 
 

ᑐᖓᓕᖓ ᐱᓇᓱᖃᑎᒌᓐᓂᖅ ᑲᑎᒪᓂᐊᕈᓯᖅ ᖃᓄᐃᓕᖓᓂᕐᓴᖓᓂᒃ 

ᐱᓇᓱᐊᕐᓂᖅ ᓄᓇᕕᒻᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓ 

 
ᑰᑦᔪᐊᖅ ᒣ, 14, 2018 – ᑐᖓᓕᖓ ᐱᓇᓱᖃᑎᒌᓐᓂᐅᔪᖅ ᑲᑎᒪᓂᐊᕈᓯᖅ ᖃᓄᐃᓕᖓᓂᑦᓴᖓᓂᒃ 
ᐱᓇᓱᐊᕐᓂᖅ ᓄᓇᕕᒻᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓᓂ ᑲᑎᖕᖓᓂᕐᖁᑦ ᐁᕆᓕ 26ᒥ 27ᒥᓗ, ᐃᓄᒃᔪᐊᒥ.  
 
ᓂᕿᖃᑦᓯᐊᕆᐊᖃᕐᓂᖅ ᑐᑭᓕᒃ "ᐃᓅᔪᓕᒫᑦ ᓂᕿᑖᕈᓐᓇᓚᕆᓪᓗᑎᑦ ᑮᓇᐅᔭᑎᒍᓗ ᓈᒻᒪᔨᐊᖃᕐᓗᑎᑦ 
ᖃᖓᑐᐃᓐᓇᓕᒫᖅ, ᓂᕿᑦᓯᐊᓂ ᐊᒻᒪᓗ ᓂᕿᓂᑦ ᑳᒍᐃᕐᓇᑐᓂᑦ, ᐃᓅᒍᓐᓇᓂᐊᕐᒪᑕ ᐃᓗᓯᕐᓱᓯᐊᕐᓗᑎᑦ, 
ᕿᑲᑐᐃᓐᓇᕈᓐᓀᓗᑎᓗ ᐃᓅᓯᕐᒥᓂ." ᓄᓇᕕᒻᒥ, ᓂᕿᖃᑦᓯᐊᖏᓐᓂᑦ ᐱᓀᓗᑕᒻᒪᕆᐊᓘᕗᖅ; ᑭᖑᓪᓕᐹᖓᓂ 
ᐃᓗᓯᕐᒥ ᖃᐅᔨᓴᕐᓂᐅᓯᒪᔪᒥ 2004ᒥ, ᐊᑕᐅᓯᖅ ᐃᓄᒃ ᓯᑕᒪᐅᑎᓪᓗᒋᑦ ᐃᓄᐃᑦ ᐅᖃᕐᓂᖁᑦ 
ᓂᖀᓐᓂᐊᓂᕕᓂᕐᒥᓂᒃ ᑕᕐᕿᖓᓂ ᓯᕗᓪᓕᖓᓂ ᖃᐅᔨᓴᕐᓂᐅᑉ.  
 
ᖃᓄᐃᓕᖓᓂᑦᓴᖓ ᓄᓇᕕᒻᒥ ᓂᕿᖃᑦᓯᐊᕆᐊᖃᕐᓂᒧᑦ ᐱᖁᔭᖓ ᑐᕌᒐᖃᓗᐊᖕᖑᐊᑐᖅ ᑐᑭᒧᐊᑦᑎᑕᐅᓂᑦᓴᖏᑦ 
ᐊᔪᐃᓐᓇᕈᑕᐅᔪᑦ ᓄᓇᓕᓕᒫᓂ ᑎᒥᐅᔪᓄᑦ ᑲᑐᑦᔨᖃᑎᒌᓐᓂᐅᔪᓄᑦ ᓂᕿᖃᑦᓯᐊᓕᐅᒥᓂᕐᒧᑦ ᐊᒻᒪᓗ 
ᐊᑐᐃᓐᓇᖃᑦᓯᐊᑎᑦᓯᓂᕐᒥᓗ ᓂᕿᑦᓯᐊᓂᑦ ᓂᐅᕕᐊᑦᓴᔭᓂᑦ ᓂᕿᑐᐃᓐᓇᓂᓗ. ᑐᑭᒧᐊᑦᑎᑕᐅᓗᓂ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔨᖏᓐᓂ ᐱᒍᑦᔨᕕᖓᓂ ᓇᐅᓕᒫᑦ ᖃᓄᐃᖕᖏᓯᐊᕆᐊᖃᕐᓂᖓᓄᑦ, ᓄᓇᕕᒻᒥ ᓄᓇᓕᓕᒫᑦ 
ᐱᓇᓱᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᑦ ᑐᖓᓕᖓᓂ ᐱᓇᓱᖃᑎᒌᑦᑐᓂᑦ ᑲᑎᒪᓂᐊᕈᓯᖃᕐᑎᓯᓐᓂᖁᑦ ᐁᕆᓕᒥ, 
ᑐᖓᓕᕆᑦᓱᓂᐅᒃ ᓯᕗᓪᓕᖓᓂ ᑲᑎᒪᓂᐊᕈᓯᐅᔪᕕᓂᕐᒧᑦ ᓂᕿᑐᐃᓐᓇᓂᑦ ᐊᑐᐃᓐᓇᖃᕐᓂᓂᑦ, 
ᑲᑎᒪᕆᐊᕈᓯᖃᕐᑐᕕᓂᐅᑎᓪᓗᒋᑦ ᐅᑭᐊᖑᓚᐅᔪᒥ. 
 
ᐅᖄᒍᑕᐅᔪᕕᓂᖅ ᑐᖓᓕᐊᓂ ᑲᑎᒪᓂᐊᕈᓯᕐᒥ ᓄᐃᑕᑎᑦᓯᓂᖅ ᓂᕿᑦᓯᐊᓂᑦ ᐊᒻᒪᓗ ᐃᑲᔪᕐᓯᓗᑎᑦ ᐃᓄᓐᓂᑦ 
ᓂᕿᖃᑦᓯᐊᖏᑦᑐᓚᕆᓐᓂᑦ (ᐅᑦᑑᑎᒋᓗᒋᑦ, ᐊᓪᓗᐃᑕᕐᑐᑦ ᓂᕆᓐᓇᓂᑦ ᐅᕝᕙᓗᓐᓃᑦ ᑳᑦᑐᑦ ᓂᕆᔭᑦᓴᖃᖕᖏᒧᑦ). 
ᐅᑯᐊ ᐅᖄᔭᐅᔪᕕᓃᑦ: 
 

§ ᐊᑭᑐᔪᓂᖏᑦ ᓂᖀᑦ ᐊᒻᒪᓗ ᐊᑐᐃᓐᓇᖃᖕᖏᓂᖅ ᓂᕿᑦᓯᐊᓂᑦ, ᓄᑖᔭᓂᑦ ᓂᐅᕕᕐᓂᐊᕕᓐᓂ 
§ ᐱᒻᒪᕆᐅᔪᖅ ᐅᖄᒍᑕᐅᓗᓂ ᐱᓀᓗᑕᐅᔪᑦ ᓂᕿᖃᑦᓯᐊᖏᓐᓂᒧᓕᖓᔪᑦ ᓄᓇᓕᓐᓂᑦ ᐊᒻᒪᓗ 

ᐱᒋᐊᕐᑎᓯᓂᖅ ᓄᓇᓕᒻᒥᐅᓂᑦ 
§ ᑭᖕᖑᒪᒋᔭᐅᔪᑦ ᓄᓇᓕᒻᒥ ᐃᒐᓖᑦ ᐱᓇᓱᐊᕐᑕᐅᓂᖏᑦ ᐊᑦᔨᒌᖕᖏᑐᓂ ᓄᓇᓕᓐᓂ 
§ ᐱᒻᒪᕆᐅᓂᖓ ᓂᕿᑦᓯᐊᓄᓕᖓᔪᓂᑦ ᐃᓕᓐᓂᐊᑎᑕᐅᒋᐊᖃᕐᓂᖏᑦ ᐃᓕᓐᓂᐊᕕᓐᓂ 
§ ᐃᑲᔪᕐᓯᔭᐅᑦᓯᐊᓕᐅᒥᒋᐊᖃᕐᓂᖏᑦ ᐆᒪᔪᕐᓂᐊᑏᑦ (ᐅᖃᕐᑕᐅᓂᕐᒥᔪᖅ ᓯᕗᓪᓕᖓᓂ ᑲᑎᒪᓂᐊᕈᓯᕐᒥ) 

 
40ᒐᓓᑦ ᐃᓄᐃᑦ (ᐱᓇᓱᑦᑏᑦ ᐃᓚᒌᓂ ᐊᓂᕐᕋᐅᔪᓂᑦ ᐊᒻᒪᓗ ᐋᓐᓂᐊᕕᓐᓂ, 
ᖃᓄᐃᖕᖏᓯᐊᕆᐊᖃᕐᓂᒧᓕᖓᔪᓂᑦ ᐱᓇᓱᑦᑏᑦ ᓄᓇᓕᓐᓂᑦ, ᑭᒡᒐᑐᕐᑎᖏᓪᓗ ᐃᓕᓐᓂᐊᓂᓕᕆᓂᕐᒥ, 
ᓂᐅᕕᕐᓂᐊᕕᓐᓂ ᐊᒻᒪᓗ ᓄᓇᓕᓕᒫᓂ ᑎᒥᐅᔪᑦ) ᑲᑎᒪᓂᐊᕈᓯᕐᒥᓂᕐᖁᑦ ᐅᖄᒍᑎᖃᕆᐊᕐᑐᓱᑎᑦ 
ᖃᓄᐃᑦᑐᑯᓪᓚᕆᓂᖏᓐᓂᑦ ᓄᓇᓖᑦ ᐊᒻᒪᓗ ᐅᖄᖃᑎᒌᑦᓱᑎᑦ ᑲᔪᓯᑦᓯᐊᒍᓇᐅᒐᔭᕐᑐᓂᑦ ᐱᒋᐊᕐᑎᑕᐅᔪᑦᓴᐅᓱᑎᑦ 
ᓄᓇᕕᒻᒥ ᓄᓇᕗᑦᒥᓗ. 
 

http://nrbhss.gouv.qc.ca/in/%E1%93%84%E1%93%87%E1%95%95%E1%92%BB%E1%92%A5-%E1%90%83%E1%93%97%E1%93%AF%E1%93%95%E1%95%86%E1%94%A9%E1%91%A6-%E1%91%B2%E1%91%8E%E1%92%AA%E1%94%A8%E1%96%8F%E1%91%A6/%E1%93%87%E1%90%85%E1%93%95%E1%92%AB%E1%93%82%E1%92%83-%E1%90%83%E1%93%97%E1%93%AF%E1%93%95%E1%95%86%E1%93%82%E1%95%90%E1%92%A7%E1%91%A6/%E1%96%83%E1%93%84%E1%90%83%E1%96%95%E1%96%8F%E1%93%AF%E1%90%8A%E1%95%90%E1%93%82%E1%92%A8%E1%93%95%E1%96%93%E1%94%AA%E1%93%82%E1%92%83-%E1%90%83%E1%91%AF%E1%93%AA%E1%93%9A%E1%91%8E%E1%91%A6%E1%93%AF%E1%92%90%E1%93%B1%E1%90%8A%E1%95%88%E1%91%8F%E1%91%A6-%E1%96%83%E1%90%85%E1%94%A8%E1%92%AA%E1%94%AD%E1%90%85%E1%91%8E%E1%91%A6%E1%93%AF%E1%92%8D/%E1%93%82%E1%95%BF%E1%96%83%E1%91%A6%E1%93%AF%E1%90%8A%E1%95%86%E1%90%8A%E1%96%83%E1%95%90%E1%93%82%E1%96%85

ᑲᑎᒪᓂᐊᕈᓯᖃᕐᓂᖁᑦ ᖃᓄᐃᓗᕈᑎᑦᓴᓕᐅᕐᓂᓄᑦ ᐱᐅᓯᐅᒥᒋᐊᒍᑎᑦᓴᓂᑦ ᓄᓇᕕᒻᒥᐅᑦ ᓂᕆᒍᓯᖏᓐᓂᑦ ᐊᒻᒪᓗ 
ᐃᑲᔪᕐᓯᒋᐊᕐᓂᓄᑦ ᐃᓄᓐᓂᑦ ᐃᓚᒌᓂᓗ ᓂᕿᖃᑦᓯᐊᖏᓪᓗᑐᕐᑐᓂᑦ. ᖃᓄᐃᓘᕈᑎᑦᓴᓕᐊᕕᓃᑦ ᑕᒪᒋᓐᓂ 
ᑲᑎᒪᓂᐊᕈᓯᕐᓂ ᖃᐅᔨᓴᕐᑕᐅᓛᕐᖁᑦ ᓄᓇᕕᒻᒥ ᓄᓇᓕᓕᒫᑦ ᐱᓇᓱᖃᑎᒌᑦᑐᑦ ᓂᕿᖃᑦᓯᐊᕆᐊᖃᕐᓂᒧᓕᖓᔪᓂᑦ 
ᐊᒻᒪᓗ ᑲᑎᒪᔨᓄᕐᑕᐅᓛᕐᓗᑎᑦᓄᓇᓕᓕᒫᓂ ᓯᕗᕐᓕᑐᓄᑦ. ᐃᓚᐅᑎᑕᐅᓯᓛᕐᓗᑎᑦ ᐱᖁᔭᓕᐊᕆᔭᐅᒐᔭᕐᑐᒧᑦ 
ᐱᔭᕆᕐᑕᐅᒐᔭᕐᓗᓂ ᐊᕐᕌᒍᖓᓂ 2018 ᓈᓂᖓᓂ. 
 
ᐱᓇᓱᐊᕐᑕᐅᔪᖅ ᓄᓇᕕᒻᒥ, ᑐᕌᒐᖃᕐᖁᖅ ᐱᐅᓯᐅᒥᒋᐊᕐᓂᒥᒃ ᓂᕿᖃᑦᓯᐊᕆᐊᖃᕐᓂᒥᒃ, ᐃᓚᐅᑦᓱᓂ 
ᐱᓇᓱᐊᕐᑕᐅᔪᓄᑦ ᑲᓇᑕᒥ ᐃᓄᐃᑦ ᓄᓇᖁᑎᖏᓐᓂ, ᓂᕿᖃᑦᓯᐊᖏᓐᓂᓴᐸᐅᔮᓗᕗᑦ ᑕᑯᓐᓇᓱᒋᑦ ᑲᓇᑕᒥᐅᓕᒫᑦ.  
 
ᑭᖑᓪᓕᖓ (ᐱᖓᔪᖓ) ᐱᓇᓱᖃᑎᒌᓐᓂᒥ ᑲᑎᒪᓂᐊᕈᓯᐅᓛᕐᑐᑦ ᓯᑦᑎᒻᐱᕆ 2018ᒥ ᐅᖄᒍᑎᖃᓛᕐᓱᑎᓗ 
ᓂᐅᕕᕈᓐᓇᓂᖅ ᐊᒻᒪᓗ ᐊᑐᐃᓐᓇᖃᕐᓂᖅ ᓂᕿᓂᑦ ᓂᐅᕕᕐᓂᐊᕕᓐᓂ. 
 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑎᕕᓂᖅ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᓄᓇᖁᑎᓕᒫᑲᓴᖓᓂᒃ 55 ᐃᑳᑕᖓᑕ ᑕᕐᕋᖓᓂᒃ ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓗ ᐱᒍᑦᔨᓂᕐᓂᑦ ᐃᓄᖁᑎᒥᓂᑦ 14ᓂᑦ ᓄᓇᓕᓐᓃᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 
ᑐᑭᓯᒋᐊᕐᕕᒋᒍᒃ: Anne Sellès 
 ᑐᑭᓯᒪᖃᑎᒌᓐᓂᓄᓕᖓᔪᓂᑦ ᐱᓇᓱᑦᑎᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
 ᐅᖄᓚᐅᑎᒃ: 819 964-2222, ᓃᓂᕐᓗᒍ 293 
 
 Léa Laflamme 
 ᓂᕿᖃᑦᓯᐊᕆᐊᖃᕐᓂᒧᓕᖓᔪᓂᑦ ᐱᓇᓱᑦᑎᒃ, ᐱᒍᑦᔨᕕᖓ ᓇᐅᓕᒫᑦ 

